
Tiranë, më 17 Korrik 2011 

NJOFTIM PËR SHTYP 

Zhvillohet në Prishtinë Konferenca e 10të Rajonale e SIGAL UNIQA Group AUSTRIA: 
Shqipëri, Kosovë, Maqedoni. 

Kompania më e Madhe e Sigurimeve në Shqipëri, SIGAL UNIQA Group AUSTRIA zhvilloi 
më 14-16 Korrik Konferencën e 10të Rajonale e cila mblodhi në Prishtinë personalitete të 
politikës kosovare, ministra, deputetë, biznesmenë të Kosovës dhe 180 pjesëtarë të stafit të 
SIGAL UNIQA nga Shqipëria, Kosova dhe Maqedonia. 

Me rastin e Konferencës dhe arritjeve të SIGAL UNIQA Kosova u organizua një pritje 
kokteil në të cilën morën pjesë përfaqësues të lartë të qeverisë së Kosovës ndër të cilët 
zëvendës-kryeministrat: z. Behgjet Pacolli, znj. Mimoza Kusari, z. Bujar Bukoshi dhe 
Guvernatori i Bankës Qendrore të Kosovës z. Gërguri. Konferenca u përshëndet veçanërisht 
nga CEO i UNIQA International z. Ëolfang Kindl i cili shprehu kënaqësinë që grupi SIGAL 
UNIQA është pjesë e UNIQA Group AUSTRIA, grupi më i fuqishëm financiar në Europën 
Qendrore dhe Lindore. 

Gjatë fjalës së tij, z. Kindl theksoi se UNIQA do të përforcojë pozitat e veta në rajonin e 
Europës Qëndrore dhe Lindore në të cilën bëjnë pjesë Shqipëria, Kosova dhe Maqedonia. 
UNIQA planifikon që deri në vitin 2015 vëllimi i primeve në rajon të arrijë në 2.5 Miliardë 
Euro. Aktualisht SIGAL UNIQA kontribuon me 1.5% në vëllimin total të primeve të grupit 
dhe është e vetmja kompani e grupit UNIQA që udhëheq tregun vendas të sigurimeve.  

Konferenca u hap nga Drejtori i Përgjithshëm, z. Avni Ponari i cili foli për rezultatet e 
arritura gjatë vitit 2010 duke vënë veçanërisht theksin në rritjen e vazhdueshme të  
Kompanisë në të tre tregjet ku operon, strukturën e re e cila do të rrisë më tej efikasitetin si 
dhe produktet novatore të sigurimit që ka sjellë së fundmi SIGAL UNIQA. Gjatë fjalës së tij, 
z. Ponari i kushtoi një vëmendje të veçantë përkujdesjes ndaj klientit dhe përgjigjes në kohë 
duke  i mundësuar të gjithë ndihmën dhe mbështetjen për të cilën ka nevojë.  

Në fokus të Konferencës ishte  analiza financiare e e 6-mujorit të parë të 2011 si dhe  sfidat 
për gjysmën e dytë të vitit dhe prezantimi i strukturës së re organizative të SIGAL UNIQA. 

Të dhëna financiare 

 Gjatë vitit 2010, grupi SIGAL UNIQA arriti një vëllim primesh prej rreth 34 Milionë Euro e 
cila i korrespondon rritjes prej 6.14%, rritje kjo e cila është më e lartë se rritja mesatare e 
tregjeve në të cilat operon Grupi ( në Shqipëri, Kosovë dhe Maqedoni). Gjatë këtij viti, 
SIGAL UNIQA arriti 53 Milionë Euro asete dhe 24 Milionë Euro kapitale të veta.  

Zotërimi i tregut 

Edhe gjatë vitit 2010 kompanitë SIGAL UNIQA kanë përforcuar pozitat në tregjet ku operon. 
Në Shqipëri, kompania zotëroi 30.71% të tregut të sigurimeve jo-jetë dhe 52.19% të 



sigurimeve të jetës ndërkohë që edhe SIGAL UNIQA Kosova dhe UNIQA Maqedoni kanë 
përforcuar pozitat e tyre.   

Struktura e re organizative 

Në vitin 2011 SIGAL UNIQA prezantohet me një strukturë të 
re organizative në të cilën përfshihen 7 kompani sigurimi jëtë, 
jo-jetë dhe risigurime: SIGAL UNIQA Group AUSTRIA (Jo-
jetë, Shqipëri), SIGAL Life  UNIQA Group AUSTRIA ( Jetë, 
Shqipëri), SIGAL UNIQA Group AUSTRIA Kosova ( Jo-jetë, 
Kosovë), UNIQA a.d (Jo-jetë, Maqedoni), UNIQA Life a.d ( 
Jetë, Shkup), Fondi i Pensioneve Private SIGAL Life dhe 
SIGAL Risigurime. Ndërkohë, pritet të finalizohet së shpejti 
licensimi i kompanisë SIGAL Life UNIQA Group AUSTRIA 
Kosova e cila do të operojë në tregun e sigurimeve të jetës në 

Kosovë.  

Produktet e reja të sigurimit  

Gjatë vitit 2010 SIGAL ka zgjeruar edhe më shumë gamën e produkteve që ofron duke prezantuar 
produkte unike sigurimi të tilla si Super Shëndet, Super Kasko dhe Super Servis. Të kombinuara 
kryesisht me sigurimin e automjetit, këto produkte synojnë afrimin e mëtejshëm të publikut me 
sigurimet.    

Gjatë qëndrimit në Kosovë, stafi i SIGAL UNIQA u njoh edhe më shumë me historinë e 
Kosovës dhe bukuritë e saj natyrore përmes vizitave në muze dhe disa pika turistike. Një ndër 
vizitat më të rëndësishme ishte në shtëpinë e komandantit Adem Jashari në varrezat e familjes 
së të cilit u bënë homazhe nga stafi i SIGAL UNIQA. 

---------------------------------------------------------------------------------------------------------------- 

Tiranë, Mars 2011 

SIGAL  UNIQA Group AUSTRIA shpallet “Kompania më e sigurtë për vitin” 

Sondazhi i gazetës Telegraf rendit z. Avni Ponari dhe SIGAL ndër personalitet e vitit 2010 

Për rreth 4 muaj, lexuesit e gazetës Telegraf kanë votuar përmes sms-ve, e-mail-eve, telefonatave dhe 
letrave për më të pëlqyerin e politikës, sportit, këngës, medias, biznesit etj. Në fushën e bizneseve, 
SIGAL UNIQA group AUSTRIA është votuar si Kompania më e Sigurt e vitit 2010 dhe z. Avni 
Ponari si një ndër personalitetet e 2010-ës. Siguria, besueshmëria dhe korrektësia me klientët ka qenë 
ndër arsyet që ka shtyrë qytetarët të rendisin si më të preferuarën SIGAL UNIQA Group AUSTRIA-
n.  

Çmimi iu dha z. Ponari nga z. Ëngjëll Musai, Drejtori i gazetës Telegraf i cili u shpreh se “...ndër të 
tjera votuesit kanë zgjedhur SIGAL pasi SIGAL i përgjigjët klientëve në mënyrën më të mirë të 
mundshme duke ju ofruar shërbime e duke  paguar dëmet në kohë.” 

Në fjalën e tij të falenderimit z. Ponari nënvizoi faktin se tregu i sigurimeve është mbi të gjitha treg 
besimi dhe marrja e çmimit në fjalë tregon mbi të gjitha besimin që publiku ka tek SIGAL, 



përgjegjshmëria dhe produktet unike të sigurimit që ofron. “Pëmes punë sonë- u shpreh z. Ponari- 
gamës të produkteve që ofrojmë dhe rrjetit tonë të gjerë, mundohemi të shpërndajmë dhe përforcojmë 
gjithnjë e më shumë mesazhin: Sigurohu që të jesh i pavarur”. 

Pak muaj më parë, SIGAL u vlerësua gjithashtu nga Dhoma e Tregtisë dhe Industrisë me 
çmimin “Kompania lider në Tregun e Sigurimeve”.   

 ---------------------------------------------------------------------------------------------------------------- 

Tiranë, Janar 2011 

Dhoma e Tregtisë dhe Industrisë i akordon  SIGAL UNIQA Group AUSTRIA çmimin 
“Kompania Lider në Tregun e Sigurimeve”.  

Dhoma e Tregtisë dhe Industrisë vlerëson bizneset më të mira për vitin 2010 

Një Komision i Monitorimit të Tregut i ngritur nga Dhoma e Tregtisë dhe Industrisë ka mbikëqyrur 
dhe vlerësuar bizneset shqiptare përgjatë 2010-ës dhe ka përzgjedhur 13 prej tyre si kompanitë me 
performancën më të mirë ndër të cilat SIGAL UNIQA Group AUSTRIA. Në mbrëmjen gala të 22 
Dhjetorit, Dhoma e Tregtisë dhe Industrisë i dorëzoi Drejtorit të Përgjithshëm të SIGAL, z. Avni 
Ponari  çmimin “Kompania Lider në Tregun e Sigurimeve”.  

Përzgjedhja e SIGAL u bazua në kriteret e mëposhtme:  

 Rritje e konsiderueshme e vëllimit të primeve te sigurimit per periudhen janar-shtator 2010 
me 8.26% (mbi mesataren e rritjes se tregut shqiptar); 

 Udhëheqje e  tregut  me 31.53% të vëllimit të përgjithshëm të primeve të tregut në Shqipëri; 
 Investim dhe shtrirje e plotë  e rrjetit  në Kosove dhe Maqedoni, duke kontribuar në krijimin e 

nje tregu te unifikuar Shqipëri-Kosovë-Maqedoni; 
 Prezantim i produkteve të reja të sigurimit në tregun shqiptar, si p.sh. paketa “Super Shëndet’, 

në tetor të 2010-ës. 

Në fjalën e tij z. Ponari shprehu bindjen për arritje edhe më të mëdha të SIGAL UNIQA Group 
AUSTRIA përgjatë 2011-ës përmes ofrimit të produkteve të reja të sigurimit dhe pagesës gjithmonë 
në kohë të  dëmeve dhe përgjigjes ndaj nevojave të klientëve.  

 

--------------------------------------------------------------------------------------------------------------------------- 

Tiranë, më 13/11/2009 

NJOFTIM PËR SHTYP 

UNIQA Group Austria ble shumicën e aksioneve të liderit shqiptar të sigurimeve 
SIGAL UNIQA Group Austria 

Një shenjë tjetër besimi për zhvillimet pozitive në tregjet e Europës Lindore dhe Jug-Lindore. 

 



UNIQA Group Austria do të blejë  23% aksione të tjera të Kompanisë më të Madhe  të 
sigurimeve, SIGAL UNIQA Group Austria nga aksionerë të tjerë të saj duke rritur në këtë 
mënyrë prezencën në tregun shqiptar, kosovar dhe maqedonas të sigurimeve në rreth 68.7%. 
Marrëveshjet me aksionerët e mëparshëm u nënshkruan në Tiranë, më 11 Nëntor 2009. 
Aksionet e Fondit Shqiptaro-Amerikan të Ndërmarrjeve  në SIGAL do të mbeten të 
pandryshuara ndërkohë që transaksioni pritet të aprovohet nga autoritetet përgjegjëse. 
Marrëveshja pritet të konkludohet në 3-4 muajt e ardhshëm.  

z. Konstantin Klien, CEO i UNIQA Group Austria, u shpreh “…ne e bëmë të qartë që në 
fillim kur nënshkruam marrëveshjen me SIGAL në vitin 2007 se donim të blinim shumicën e 
aksioneve të Kompanisë deri në vitin 2010 dhe i mundësuam vetes opsionet e duhura. 
Rrjedhimisht, hapi  i tanishëm është tërësisht në përputhje me planin dhe është gjithashtu 
shprehje e besimit në zhvillimet pozitive ekonomike në tregjet e Europës Jug-Lindore. Me 
shtrirjen e biznesit edhe në Rusi vetëm pak javë më parë, UNIQA nënvizoi përkushtimin e saj 
për rritjen e rajoneve të Europës Lindore dhe Jug-Lindore. Pavarësisht frenimeve dhe 
problemeve të ekonomive të veçanta, konvergjenca po vazhdon dhe unë pres një rritje të 
shpejtë të kërkesës në të ardhmen e afërt, veçanërisht për kompanitë e sigurimit që punojnë 
në mënyrë të qëndrueshme dhe ofrojnë produkte moderne.” 

Duke folur për marrëveshjen, Drejtori i Përgjithshëm dhe CEO i SIGAL UNIQA Group 
Austria u shpreh “...kjo marrëveshje është  konkretizimi i synimeve tona, i stafit dhe bordit të 
Kompanisë për të realizuar këtë transaksion të rëndësishëm  me një nga liderët e sigurimeve 
në Europën Qendrore. UNIQA është një nga 40 kompanitë më të mëdha në bote dhe është e 
vlerësuar me çmimin “A” çka tregon se është një nga investitorët më të rëndësishëm në 
Shqipëri. Nga ana tjetër, SIGAL i ka bërë një shërbim të madh jo vetëm ekonomisë vendase 
por edhe ekonomisë së  Kosovës dhe Maqedonisë duke u krijuar mundësi të gjithë 
investitorëve të garantojnë të gjitha investimet  në Shqipëri në çfarëdo vlere. Tashmë SIGAL 
UNIQA Group Austria është krenare se përmbushi detyrimet e saj ndaj vendeve në të cilat 
operon për tu bërë, edhe me shpejt se pjesa tjetër e popullsisë, pjesë e familjes së madhe 
europiane.” 

Tashmë që marrëveshja me aksionerët e SIGAL  ka përfunduar, UNIQA  ka finalizuar 
gjithashtu opsionet për blerjen e aksioneve të mbetura gjatë viteve të ardhshme. SIGAL ka 
kohë që operon në tregjet e Shqipërisë, Kosovës dhe Maqedonisë si pjesë e UNIQA Group 
Austria. Z. Klien u shpreh se “…SIGAL ka përdorur më së miri shkëmbimin e eksperiencës 
me kompanitë e UNIQA-s duke pasur si synim vijimësinë e bashkëpunimit dhe ka përforcuar 
edhe më tej pozitat e saj si lider i tregut të sigurimeve në Shqipëri duke rritur zotërimin e këtij 
tregu nga 28% në 32%. Densiteti i ulët i siguruesve në të tre këto tregje i kombinuar me 
parashikimet pozitive  afat-gjata për ekonominë janë arsyet se pse duhet të presim rritje 
disproporcionale në industrinë e sigurimit për secilën nga këto tregje.” 

 

Rreth SIGAL UNIQA Group Austria 



SIGAL sh.a u themelua në 22 Shkurt 1999 si Kompania e parë private e sigurimit në Shqipëri 
e më tej dhe ka degët e saj në Kosovë dhe Maqedoni. SIGAL Holding është e kompania e 
parë Holding në Shqipëri dhe ka në përbërjen e saj 5 kompani: SIGAL UNIQA Group 
Austria(Jo-Jetë), SIGAL UNIQA Group Austria Life, SIGAL UNIQA Group Austria Kosovë 
(Jo-Jetë), , SIGAL UNIQA Group Austria Maqedoni( që prej disa muajsh nën emrin UNIQA 
a.d) dhe SIGAL UNIQA Group Austria Ri-sigurime.  

Në vitin 2008, Kompania arriti një volum primesh prej 27.7 milionë Euro. Kompanitë 
përbërëse të SIGAL bazohen në një rrjet të plotë zyrash dhe agjencish krahas zyrave qendrore 
në Tiranë, Prishtinë dhe Shkup. 260 punonjësit mbështeten në aktivitetin e tyre të shitjes nga 
rreth 400 ndërmjetës sigurimi dhe një numër i madh punonjësish në bankat bashkëpunuese.   

Gjatë 9-muajve të parë të këtij viti, Kompanitë e SIGAL patën një rritje të volumit të primeve 
prej 29% duke arritur shifrën e 25.3 milionë Euro, nga të cilat: 15.5 milionë në Shqipëri, 5.3 
milionë në Kosovë dhe 4.5 milionë në Maqedoni. Primet për sigurimet e jetës, të cilat për 
momentin ofrohen vetëm në Shqipëri,  u dyfishuan gjatë periudhës Janar-Shtator duke arritur 
shifrën e 2.2 milionë Euro. Pjesa më e madhe e volumit të primeve i përket sigurimeve të 
pasurisë dhe atyre motorike (në përputhje me strukturën e tregut) dhe ka një vlerë prej 23.1 
milionë Euro. Përsa i përket këtyre sigurimeve, brenda 9 muajve të parë të vitit, SIGAL pati 
një rritje prej 25% të primeve të shkruara duke arritur shifrën e 23.1 milionë Euro.  

Duke zotëruar 30.6% të tregut të sigurimeve të Jo-Jetës, mbi 50% të tregut të sigurimeve të 
jetës dhe përgjithësisht 32.6% të tregut të sigurimeve në total, SIGAL është jo vetëm lideri i 
këtij tregu por ka shtrirë udhëheqjen e tij tek e gjithë konkurrenca.  

Rreth UNIQA Group Austria 

UNIQA Group Austria është grupi më i madh Evropian i sigurimeve në Evropën Qendrore. 
Grupi ka një prezencë të fortë rajonale pasi operon në 24 vende të Evropës dhe që nga viti 
2007 ka shtrirë aktivitetin e saj edhe në Shqipëri nëpërmjet shoqërisë së sigurimeve SIGAL 
UNIQA Group Austria. 
 
Viti 2008 ishte një vit i suksesshëm për UNIQA Group Austria pasi gjatë tij u arrit  një 
vlerë prej 5.83   miliardë Euro prime të shkruara, mbi 21.3  miliard Euro asete në menaxhim 
dhe një rritje prej 10.4% në volum primesh.  
UNIQA Group Austria bazon strategjinë e saj tek  rritja e qëndrueshme, zgjerimi dhe 
ndërkombëtarizimi duke vënë theksin veçanërisht tek përforcimi i pozitave të Grupit në 
tregjet në zhvillim. Ndër të tjera, suksesi në rritje i UNIQA Group Austria është atribut i  
njohjes shumë të mirë të tregjeve ku operon, bashkëpunimit me partnerë të fuqishëm lokalë, 
risisë së produkteve dhe shërbimi ndaj klientit. 
 

Tregjet e sigurimeve në Shqipëri, Kosovë dhe Maqedoni.  

Në Shqipëri operojnë tetë kompani sigurimi në fushën e sigurimeve të jo-jetës dhe tre për 
sigurimet e jetës. Në vitin 2008 volumi total i primeve të shkruara të tregut ishte 57.8 milionë 
Euro (rritja ishte 19.5%).  



Gjatë nëntë muajve të parë të 2009-ës tregu ka pasur gjithashtu rritje të primeve me rreth 
14.4% duke arritur në vlerën e 47.4 milionë Euro. Pavarësisht rritjes nën-mesataren të 
volumit të primeve për sigurimet e jetës me 40%, këto produkte janë pak të prezantuara dhe 
zënë vetëm 10% të volumit të përgjithshëm të primeve të tregut.  

Primi për frymë dhe depërtimi i sigurimeve (përqindja që sigurimet zënë në GDP e vendit) si 
tregues kryesorë të zhvillimit të tregut të sigurimeve të një vendi, janë të ulëta në Shqipëri, 
përkatësisht 15 Euro/person dhe 0.73% ( e GDP-së) veçanërisht nëse krahasohet me 27 
vendet e B.E ( ku primi për frymë është 2081 Euro/ person dhe përqindja në GDP është 
8.5%).  

Në Kosovë, operojnë 10 kompani sigurimi të cilat janë të pavarura që nga viti 2000. Sigurimi 
privat i jetës është bërë i mundur në vitin 2008. Volumi i përgjithshëm i primeve për këtë treg 
me 2.2 milionë banorë,  në vitin 2008 ishte 56.3 milionë euro ( rritja ishte 10.8%), rreth 63% 
e këtij volumi i përket sigurimeve të detyrueshme motorike.  

Primi për frymë është 26.15 Euro/person ndërkohë që depërtimi i sigurimeve në GDP-në e 
vendit është 1.5%. SIGAL UNIQA Group Austria Kosova është kompania e tretë më e 
madhe në Kosovë dhe zotëron rreth 13% të tregut.  

Tregu i sigurimeve në Maqedoni, i përbërë nga 12 kompani sigurimi, arriti një volum të 
përgjithshëm primesh prej 105 milionë Euro në vitin 2008. Gjatë nëntë muajve të parë të 
2009-ës, tregu pati një rënie prej -2.23% ndërkohë që UNIQA a.d pati rritje të volumit të 
primeve me rreth 9.7%. 

Gjithashtu edhe në këtë treg, sigurimet motorike dominojnë tregun duke përbërë 50% të këtij 
volumi. Sigurimet e jetës përbëjnë 4.2% të tregut. Primi për frymë është 51.2 Euro/person.  

UNIQA a.d ka pasur një zhvillim dinamik që nga momenti i krijimit dhe ka përforcuar 
gjithnjë e më shumë pozitat e veta në tregun ku operon duke kontribuar në zhvillimin e 
mëtejshëm të tij. 

---------------------------------------------------------------------------------------------------------------- 

Tiranë, Nëntor 2009 

NJOFTIM PËR SHTYP 

U zhvillua në Shqipëri Konferenca Rajonale e UNIQA Group Austria 2009 

Shqipëria ishte vendi mikëpritës i Konferencës Rajonale të UNIQA Group Austria e cila u zhvillua 
në datat 20-23 Tetor 2009. Kjo Konferencë u mbajt për herë të parë në Shqipëri nën kujdesin e 
Kompanisë më të Madhe të Sigurimeve në Vend, SIGAL UNIQA Group Austria dhe në të morën 
pjesë përfaqësuesit më të lartë të kompanive përbërëse nga 24 shtete si dhe personalitete të 
rëndësishëm  të fushës financiare në vend dhe në rajon.  
 
Të pranishmit mbërritën në Sarandë në datë 20 Tetor, datë në të cilën filloi edhe sesioni i parë i 
konferencës, u hap me fjalën përshëndetëse të Dr. Konstandin Kien, CEO dhe President i njërit prej 
grupeve më të mëdha financiare në Europën Qendrore dhe Lindore. Gjatë fjalës së tij, z. Klein u 
shpreh i kënaqur që Konferenca e këtij viti u zhvillua në Shqipëri si dhe ri-theksoi mbështjetjen e 



plotë ndaj rritjes së SIGAL UNIQA Group Austria dhe përforcimit të pozicionit të Kompanisë në 
tregjet e sigurimeve në të cilat operon. Gjatë fjalës së tij, z. Klein u ndal vecanërisht në rritjen e 
investimeve në Shqipëri nga 24 shtetet përbërëse të Grupit të cilat do t’i mundësojnë Shqipërisë jo 
vetëm një mbështetje financiare por edhe eksperiencën dhe aftësitë menaxheriale të kompanive më të 
mëdha europiane.  
 
Konferenca u përshëndet nga z. Avni Ponari, Drejtor i Përgjithshëm i SIGAL UNIQA Group 
Austria i cili në fjalën e tij të mikpritjes shprehu nderin dhe kënaqësinë që Konferenca 2009 i ishte 
besuar SIGAL UNIQA Group Austria dhe Shqipërisë. Gjatë fjalës së tij, z. Ponari foli për rezultatet 
pozitive të Kompanisë gjatë vitit 2008 si dhe vijimësinë e rritjes gjatë 9-mujorit 2009 duke përforcuar 
gjithnjë e më shumë pozicionin e saj si  kryesuese e tregut shqiptar të sigurimeve. z. Ponari shprehu 
gjithashtu premtimin dhe bindjen për rritjen e kontributit të Kompanisë në zhvillimin e mëtejshëm të 
tregut të sigurimeve përmes risisë së produkteve dhe shërbimit ndaj klientit.  
 
Pas sesionit të parë, pjesëmarrësit morën më shumë informacione rreth Shqipërisë dhe historisë së saj 
përgjatë  vizitave në qytetin antik të Butrintit si dhe në kështjellën e Lëkurësit.  
 
Në sesionin e dytë të Konferencës, pjesëmarrësit diskutuan gjerësisht mbi strategjinë e ndjekur nga 
UNIQA Group Austria përgjatë këtij viti të vështirë financiar si dhe pikat kyçe për tu ndjekur në të 
ardhmen.   
 
Në datë 22 Tetor, Konferenca vijoi sesionin e saj të tretë në qytetin e Vlorës ndërkohë që 
pjesëmarrësit vizituan gjithashtu zonat turistike të Himarës, Jalës dhe Kakomesë, si dhe qytetin antik 
të Apolonisë. 
 
Në ditën e saj të fundit, më datë  23 Tetor, gjatë sesionit të mëngjesit, ora 8.30 në hotel Sheraton, 
Konferenca u përshëndet nga Kryeministri i Shqipërisë, z. Sali Berisha.   

Kryeministri Berisha në fjalën e tij falënderoi drejtuesit e UNIQA Group Austria për aktivitetin e 
suksesshëm që zhvillojnë në Shqipëri, duke vlerësuar se në këtë vit të krizës botërore, tregu i 
sigurimeve njohu rritje. Z.  Brisha u shpreh gjithashtu se “...aktiviteti i kompanive të sigurimit duhet të 
penetrojë në të gjitha fushat dhe veçanërisht  në ato ku risku është i lartë. Në këtë aspekt, ne do të 
inkurajojmë biznesin dhe për ata që do të sigurohen, shpenzimet që ata do të bëjnë do të njihen nga 
sistemi ynë fiskal. Unë kam besim se UNIQA dhe e kompanive të tjera të sigurimit në Shqipëri do të 
kthehen në investitorë të rëndësishëm në fusha të ndryshme në vend. Ne po punojmë fort për të 
përmirësuar edhe më shumë klimën e biznesit në Shqipëri.” 

UNIQA Group Austria është grupi më i madh Evropian i sigurimeve në Evropën Qendrore. Grupi 
ka një prezencë të fortë rajonale pasi operon në 24 vende të Evropës dhe që prej vitit 2007 edhe në 
Shqipëri përmes SIGAL UNIQA Group Austria. 

 
Viti 2008 ishte një vit i suksesshëm për UNIQA Group Austria pasi gjatë tij u arrit  një vlerë prej 
5.83   miliardë Euro prime të shkruara, mbi 21.3  miliard Euro asete në menaxhim dhe një rritje prej 
10.4% në volum primesh. Ndër të tjera, suksesi në rritje i Grupit është atribut i  njohjes shumë të mirë 
të tregjeve ku operon, bashkëpunimit me partnerë të fuqishëm lokalë, risisë së produkteve dhe 
shërbimit ndaj klientit. 
 
Konferenca Rajonale 2009 është e para për nga lloji e organizuar në Shqipëri dhe ka një rëndësi të 
veçantë pasi, ndër të tjera, shërbeu për promovimin jo vetëm të ekonomisë por edhe të historisë, 
kulturës dhe trashëgimisë folklorike përmes vizitave të pjesëmarrësve në qytetet antike dhe zonat 
arkeologjike. 
 
---------------------------------------------------------------------------------------------------------------- 



28/10/2009 

NJOFTIM PER SHTYP 

SIGAL UNIQA GROUP AUSTRIA përforcon pozitat në tregun shqiptar të sigurimeve: 
Janar-Shtator 2009  

Autoriteti i Mbikëqyrjes Financiare ka publikuar së fundmi Buletinin Statistikor për tregun e 
sigurimeve për periudhën Janar - Shtator 2009. Në raport, SIGAL UNIQA GROUP AUSTRIA dhe 
SIGAL UNIQA GROUP AUSTRIA Life  kanë sërish pozicion kryesues përkatësisht  për tregun e Jo-
Jetës ashtu dhe për atë të Jetës. 

Më konkretisht, SIGAL UNIQA GROUP AUSTRIA është në vend të parë duke zotëruar  30.64% të 
tregut për prime të shkruara si dhe kryeson tregun përsa i përket dëmeve të paguara me 32.48%. Të 
analizuara sipas produkteve, Kompania udhëheq tregun duke zotëruar  24.5% të tregut për Sigurimet 
Motorike, 44.72% të tregut për Sigurimin e Pasurisë dhe 33.94% të primeve të shkruara për Sigurimin 
Aksidenti dhe Shëndeti. 

Prime të shkruara         Dëme të paguara 

  

  

  

  

  

Të klasifikuara sipas produkteve, Kompania zotëron tregun me përkatësisht:  

• 24.5% të volumit të përgjithshëm të primeve për Sigurimet Motorike  

• 44.72% të volumit të përgjithshëm të primeve për Sigurimi i Pasurisë  

• 33.94% të volumit të përgjithshëm të primeve për Sigurimin e Aksidenteve Personale dhe 
Shëndetit.  

Ndërkohë që SIGAL Life UNIQA GROUP AUSTRIA, dominon më shumë se gjysmën e tregut me 
53.54 % prime të shkruara bruto për Sigurimet e Jetës (rreth 15% më shumë krahasuar me një vit më 
parë) dhe gjithashtu  kryeson tregun me rreth 56.27 % dëme të paguara.  

Prime të shkruara         Dëme të paguara 

---------------------------------------------------------------------------------------------------------------- 

Tiranë, 29/09/2009 

NJOFTIM PËR SHTYP 

SIGAL UNIQA GROUP AUSTRIA përforcon pozitat në tregun shqiptar të sigurimeve: 
Janar-Gusht 2009  

Buletini Statistikor, publikim i Autoriteti i Mbikëqyrjes Financiare për periudhën Janar-Gusht 
tregon përforcim të mëtejshëm të vendit kryesues që Kompania ka në tregun shqiptar të sigurimeve të 
Jetës dhe Jo-Jetës.  

Më konkretisht, SIGAL UNIQA GROUP AUSTRIA është në vend të parë me rreth 30.13% 
të volumit të përgjithshëm të primeve për sigurimet e Jo-Jetës dhe 34.58% për dëme të paguara në 
këtë fushë.  

Të klasifikuara sipas produkteve, Kompania zotëron tregun me përkatësisht:  

 24.46% të volumit të përgjithshëm të primeve për Sigurimet Motorike si dhe 28.46% të 
dëmeve të paguara. 

 43.03% të volumit të përgjithshëm të primeve për Sigurimi i Pasurisë  

 33.09% të volumit të përgjithshëm të primeve për Sigurimin e Aksidenteve Personale dhe 
Shëndetit si dhe 73.55% të dëmve të paguara për këto produkte. 

Volum primesh     Dëme të paguara 

 

 



Ndërkohë që SIGAL Life UNIQA GROUP AUSTRIA ka vazhduar të forcojë prezencën në 
treg duke zotëruar 54.69% të volumit të përgjithshëm të primeve për sigurimet e jetës. Përsa i përket 
pagesës së primeve për këtë fushë të sigurimeve, Kompania ka paguar 53.21% të dëmeve totale të 
tregut. 

 

Prime të shkruara    Dëme të paguara  

 

 

Për më shumë informacion, ju lutem na kontaktoni në publicrelations@sigal.com.al. 

